
 

მისაღები გამოყენების პოლიტიკა 

BLINK-ის აპების გამოყენებამდე ყურადღებით გაეცანით ამ პოლიტიკის პირობებს 

Blink გთავაზობთ პროგრამულ აპლიკაციებს, რომელთა ინსტალაცია თქვენს 
მოწყობილობაზე ან მათზე წვდომა შესაძლებელია Blink-ის ვებსაიტებიდან, რომლებიც 
ხელმისაწვდომია Blink-ისგან შესაბამისი აპლიკაციების მაღაზიიდან ან ვებსაიტიდან 
(„Blink-ის აპები“). Blink-ის აპები თქვენთვის ხელმისაწვდომია, რადგან თქვენს 
კომპანიასთან ან დამსაქმებელთან, რომელიც Blink-ის მომხმარებელია („კომპანია“), 
შეთანხმება გვაქვს.​
​
ეს მისაღები გამოყენების პოლიტიკა განსაზღვრავს კონტენტის სტანდარტებს, 
რომლებსაც ჩვენ ვაწესებთ თქვენ მიერ Blink-ის აპებში კონტენტის ატვირთვისას, 
Blink-ის აპების სხვა მომხმარებლებთან დაკავშირებისას და კომუნიკაციისას, Blink-ის 
აპებთან დაკავშირებისას ან სხვაგვარად ინტერაქციისას. ეს თქვენზე ვრცელდება 
Blink-ის კონფიდენციალურობის პოლიტიკასთან ერთად.​
​
თქვენ მიერ Blink-ის აპების გამოყენებასთან დაკავშირებით თქვენს კომპანიას, 
შესაძლოა, ასევე, ჰქონდეს საკუთარი პოლიტიკა, მითითებები და პროცედურები, 
რომელთა შესახებაც უნდა იცოდეთ და უზრუნველყოთ მათი დაცვა.​
​
თითოეული სექციის შესახებ დამატებითი ინფორმაციის მისაღებად დააწკაპუნეთ 
ქვემოთ მოცემულ ბმულებზე:​
​
ვინ ვართ და როგორ დაგვიკავშირდეთ​
Blink-ის აპების გამოყენებით ეთანხმებით ამ პოლიტიკის დაცვას​
ჩვენ შეიძლება შევიტანოთ ცვლილებები ამ პოლიტიკაში​
აკრძალული გამოყენებები​
კონტენტის სტანდარტები​
თქვენს კონტენტზე არსებული უფლებები​
როგორ შეგიძლიათ გამოიყენოთ მასალა Blink-ის აპებში​
მესამე მხარის სერვისები ან თქვენი კომპანიის სერვისები​
თქვენ მიერ ამ პოლიტიკის დარღვევა​
ჩვენი პასუხისმგებლობა​
შეტყობინებისა და ამოშლის პროცედურები​
დახმარება‍ 

ვინ ვართ და როგორ დაგვიკავშირდეთ 

www.joinblink.com-ისა და Blink-ის აპების მფლობელი და ოპერატორი არის 
SuperSmashing Limited (სავაჭრო სახელი: Blink) ან ჩვენი ჯგუფის რომელიმე 
კომპანია. ჩვენი ჯგუფის კომპანიის მონაცემებია: 

●​ Super Smashing Limited, 08817286 იურიდიული მისამართით: 2 Westland 
Place, London, N1 7LP; 

●​ Blink Business Technologies Inc., Delaware corporation იურიდიული 
მისამართით: 353 West 48th Street, 4th Floor New York, NY 10036; და 

●​ Blink Business Technologies Pty Ltd, ახალ სამხრეთ უელსში რეგისტრირებული 
კერძო კომპანია იურიდიული მისამართით: 114-120 Castlereagh Street, Sydney 
NSW 2000. 

ამ პოლიტიკაში „Blink“ ან „ჩვენ“ აღნიშნავს ამ კომპანიებს ერთობლივად. შეგიძლიათ 
დაგვიკავშირდეთ Blink-ის აპების მეშვეობით, მენიუდან პარამეტრები > დახმარება, ან 
მოგვწეროთ ელფოსტის მისამართზე: support@joinblink.com. 

Blink-ის აპების გამოყენების შემთხვევაში თანხმობას აცხადებთ ამ პოლიტიკის დაცვაზე 

Blink-ის აპების გამოყენებით ადასტურებთ, რომ თქვენთვის მისაღებია მისი პოლიტიკის 
პირობები და თანახმა ხართ მათ დაცვაზე.  თუ ამ პოლიტიკის დაცვაზე თანახმა არ 
ხართ, არ უნდა გამოიყენოთ Blink-ის აპები. 

ჩვენ, შესაძლოა, შევცვალოთ ეს პირობები 

შესაძლოა, დროდადრო შევცვალოთ ეს პოლიტიკა და Blink-ის აპები, Blink-ის აპების 
გამოყენებისას თქვენი პასუხისმგებლობაა მათი შემოწმება. ჩვენ შეგვიძლია, მაგრამ არ 
ვართ ვალდებულნი, გაცნობოთ ამ პოლიტიკაში შეტანილი ნებისმიერი ცვლილების 
შესახებ. ამ პოლიტიკის უახლესი ვერსიის მოძიება შეგიძლიათ Blink-ის აპების მენიუში: 
პარამეტრები > დახმარება. 

აკრძალული გამოყენება 

თქვენ არ გაქვთ Blink-ის აპების გამოყენების უფლება: 

●​ თუ თქვენი კომპანია ამის უფლებას არ გაძლევთ. 

●​ ისეთი გზით, რომელიც არღვევს ნებისმიერ მოქმედ ადგილობრივ, 
ეროვნულ თუ საერთაშორისო კანონს ან რეგულაციას ან ისეთი გზით, 
რომელიც არის უკანონო ან თაღლითური, ან აქვს რაიმე უკანონო ან 
თაღლითური მიზანი ან შედეგი. 

●​ ნებისმიერი სხვა პირისთვის ნებისმიერი სახით ზიანის მიყენების, 
დაშინების, ბულინგის, შევიწროების, მუქარის ან დამცირების (ან ამის 
მცდელობის) მიზნით. 

●​ იმისათვის, რომ გაგზავნოთ, გაცნობიერებულად მიიღოთ, ატვირთოთ, 
ჩამოტვირთოთ, გამოიყენოთ ან ხელახლა გამოიყენოთ ნებისმიერი 
მასალა, რომელიც არ შეესაბამება ქვემოთ მოცემულ ჩვენს კონტენტის 
სტანდარტებს.  

●​ იმისათვის, რომ გაგზავნოთ ან გადასცეთ ნებისმიერი არასასურველი ან 
არაავტორიზებული სარეკლამო თუ სამოტივაციო მასალა ან მსგავსი 
ხასიათის ნებისმიერი სხვა სახის შეთავაზება (სპამი). 

●​ იმისათვის, რომ განზრახ გადასცეთ ნებისმიერი მონაცემი, გაგზავნოთ ან 
ატვირთოთ ნებისმიერი მასალა, რომელიც შეიცავს ვირუსებს, ტროიანულ 
პროგრამებს, ჭიებს, დროის ბომბებს, კლავიშებზე დაჭერის ჩამწერებს, 
ჯაშუშურ პროგრამებს, სარეკლამო პროგრამებს ან ნებისმიერ სხვა მავნე 
პროგრამას ან მსგავს კომპიუტერულ კოდს, რომელიც შექმნილია 
ნებისმიერი კომპიუტერული პროგრამული უზრუნველყოფის ან 
აპარატურის მუშაობაზე უარყოფითი გავლენის მოსახდენად. 

ასევე, ეთანხმებით: 

●​ არ გაამრავლოთ, არ დააკოპიროთ, არ გადაიღოთ და არც გაყიდოთ 
Blink-ის აპების რომელიმე ნაწილი. 

●​ აკრძალულია არაავტორიზებული წვდომა, ჩარევა, დაზიანება ან 
შეფერხება:​
o  Blink-ის აპების ყველა ნაწილზე;​
o ნებისმიერი მოწყობილობა ან ქსელი, რომელზეც Blink-ის აპებია 
შენახული;​
o  ნებისმიერი პროგრამული უზრუნველყოფა, რომელიც გამოიყენება 
Blink-ის აპების უზრუნველსაყოფად; და​
o ნებისმიერი მოწყობილობა, ქსელი ან პროგრამული უზრუნველყოფა, 
რომელიც ეკუთვნის ნებისმიერ მესამე მხარეს ან გამოიყენება მის მიერ. 

●​ უსაფრთხოდ შეინახოთ თქვენი ავტორიზაციის მონაცემები და არ 
დართოთ სხვა პირს თქვენი ანგარიშიდან Blink-ის აპებზე წვდომის ნება. 

კონტენტის სტანდარტები 

კონტენტის ეს სტანდარტები ვრცელდება თქვენ მიერ Blink-ის აპებში ატვირთულ 
ნებისმიერ მასალაზე, მათ შორის, თქვენი ორგანიზაციის სხვა მომხმარებლისთვის 
გამოქვეყნებულ ან გაგზავნილ ნებისმიერ შეტყობინებაზე, თქვენს პასუხებსა და სხვა 
ნებისმიერი მომხმარებლის მიერ გენერირებულ კონტენტზე („თქვენი კონტენტი“). ​
​
კონტენტის ეს სტანდარტები დაცული უნდა იყოს როგორც შინაარსობრივად, ისე 
სიტყვა-სიტყვით. სტანდარტები ვრცელდება როგორც თქვენი კონტენტის თითოეულ 
ნაწილზე, ისე მთლიანად კონტენტზე. ​
​
Blink-ს აქვს უფლება, თავისი შეხედულებისამებრ განსაზღვროს, არღვევს თუ არა 
კონტენტის ამ სტანდარტებს თქვენი კონტენტი. Blink, ასევე, შეიძლება დაუკავშირდეს 
თქვენს კომპანიას ან შეატყობინოს მას თქვენი კონტენტის შესახებ.  ​



 

​
თქვენი კონტენტი უნდა: 

●​ იყოს ზუსტი ფაქტების მოყვანისას. 

●​ შეესაბამებოდეს იმ ქვეყნის კანონმდებლობას, სადაც ის გამოქვეყნდა ან 
შეიძლება მიღებულ იქნეს (ანუ, სადაც, შესაძლოა, თქვენი კომპანიის სხვა 
მომხმარებლები ცხოვრობდნენ). 

●​ შეიცავდეს მხოლოდ გულწრფელ მოსაზრებებს. 

თქვენი კონტენტი არ უნდა: 

●​ იყოს ცილისმწამებლური რომელიმე პირის მიმართ. 

●​ იყოს უხამსი, შეურაცხმყოფელი, სიძულვილით აღსავსე ან პროვოკაციული. 

●​ აბულინგებდეს, შეურაცხყოფდეს, აშინებდეს ან ამცირებდეს. 

●​ ახალისებდეს, ხელს უწყობდეს ან იძლეოდეს ინსტრუქციას განზრახ 
თვითდაზიანების, თვითმკვლელობის, კვებითი აშლილობის ან კვებით 
აშლილობასთან დაკავშირებული მოქმედებების განსახორციელებლად. 

●​ არეკლამებდეს სექსუალური შინაარსის მქონე მასალას. 

●​ აღვივებდეს ძალადობას ან სიძულვილს კონკრეტული ჯგუფების მიმართ. 

●​ ახალისებდეს დისკრიმინაციას რასის, სქესის, რელიგიის, ეროვნების, 
შეზღუდული შესაძლებლობის, სექსუალური ორიენტაციის ან ასაკის ნიშნით. 

●​ შეიცავდეს მასალას, რომელიც ტერორიზმის, ბავშვზე სექსუალური ძალადობის 
მასალის, რასიზმის ან ქსენოფობიის შესახებ მოქმედი კანონმდებლობით სისხლის 
სამართლის დანაშაულად მიიჩნევა. 

●​ არღვევდეს ნებისმიერი სხვა პირის საავტორო უფლებას, მონაცემთა ბაზის 
უფლებას, სავაჭრო ნიშანს ან ინტელექტუალური საკუთრების ნებისმიერ სხვა 
უფლებას. 

●​ მოიცავდეს მასალას, რომელიც შესაძლოა, საფრთხეს უქმნიდეს 18 წლამდე 
ასაკის პირთა ფიზიკურ, გონებრივ ან მორალურ განვითარებას. 

●​ ატყუებდეს ნებისმიერ სხვა ადამიანს. 

●​ არღვევდეს მესამე პირის წინაშე ნებისმიერ სამართლებრივ ვალდებულებას, 
როგორიცაა სახელშეკრულებო ვალდებულება ან ნდობის ვალდებულება. 

●​ შეიცავდეს უკანონო შინაარსს ან ხელს უწყობდეს ნებისმიერ უკანონო შინაარსსა 
თუ საქმიანობას. 

●​ უგულებელყოფდეს სასამართლოს. 



 

●​ ემუქრებოდეს ან შეურაცხყოფდეს სხვას, ან არღვევდეს მის პირად სივრცეს, ან 
იწვევდეს გაღიზიანებას, დისკომფორტსა თუ უსაფუძვლო წუხილს. 

●​ აწუხებდეს, აღიზიანებდეს, არცხვენდეს, აშინებდეს ან აბრაზებდეს ნებისმიერ 
სხვა პირს. 

●​ შეიცავდეს ნებისმიერი პირის განსახიერებას ან არასწორად წარმოაჩენდეს 
თქვენს ვინაობას ან ნებისმიერ პირთან კავშირს. 

●​ ქმნიდეს შთაბეჭდილებას, რომ წარმოადგენს კომპანიას ან Blink-ს, თუ ეს ასე არ 
არის. 

●​ მხარს უჭერდეს, ახალისებდეს, აქეზებდეს ან ეხმარებოდეს ნებისმიერ მხარეს, 
რომ განახორციელოს ნებისმიერი უკანონო ქმედება თუ სისხლისსამართლებრივი 
დანაშაული, როგორიცაა (მხოლოდ მაგალითისთვის) საავტორო უფლებების 
დარღვევა ან კომპიუტერის ბოროტად გამოყენება. 

●​ შეიცავდეს განცხადებას, რომელიც იცით, გჯერათ ან გაქვთ საფუძვლიანი 
მიზეზი, ივარაუდოთ, რომ სხვა მომხმარებლებმა შეიძლება აღიქვან, როგორც 
ტერორისტული აქტების ჩადენის, მომზადების ან წაქეზების პირდაპირი ან ირიბი 
წახალისება ან სხვაგვარი წაქეზება. 

●​ შეიცავდეს რაიმე რეკლამას ან ახდენდეს ნებისმიერი სერვისისა თუ სხვა 
საიტების ვებბმულების პოპულარიზაციას. 

კონტენტთან დაკავშირებით ზემოაღნიშნული სტანდარტების დაცვის გარდა, თუ 
თქვენი კონტენტის ნებისმიერი ნაწილი ვიდეოფორმატშია: 

●​ კომპანიის პროდუქტების რეკლამირებასთან დაკავშირებით ჯერ კომპანიას უნდა 
შეუთანხმდეთ; 

●​ არ უნდა ატვირთოთ ვიდეო, რომელიც შეიცავს რეკლამას შემდეგი 
პროდუქტებისთვის:​
o  სიგარეტი და თამბაქოს სხვა პროდუქტები, ელექტრონული სიგარეტები ან 
მათი შევსების კონტეინერები და მხოლოდ რეცეპტით გასაცემი მედიკამენტები; 
ან​
o  ალკოჰოლური სასმელები, რომლებიც სპეციალურად არის გამიზნული 18 
წლამდე ასაკის პირებისთვის ან ხელს უწყობს ალკოჰოლის უზომო მოხმარებას. 

●​ თუ თქვენთვის ცნობილია ან გონივრულად მოსალოდნელია, იცოდეთ, რომ ესა 
თუ ის ვიდეო შეიცავს რეკლამას, აღნიშნულის შესახებ თქვენს ვიდეოკონტენტში 
უნდა მიუთითოთ. 

უფლებები თქვენს კონტენტში 

ვინაიდან Blink-ის აპები წარმოადგენს თანამშრომელთა კომუნიკაციის პლატფორმას, 
თქვენი კონტენტი, შესაძლოა, დაექვემდებაროს თქვენი კომპანიის შესაბამის 
ინტელექტუალური საკუთრების უფლებებს. ამ სექციის მიზნებისთვის, როდესაც 



 

ვსაუბრობთ „თქვენს კონტენტზე“, ვგულისხმობთ კონტენტს, რომელსაც თქვენ Blink-ის 
აპების მეშვეობით რაიმე სახით ქმნით და ეს სულაც არ არის საკუთრების უფლების 
მანიშნებელი. ​
​
თქვენი კონტენტი, ასევე, უნდა იყოს ისეთი, რომ ისურვებდით, ჩვენ, თქვენს კომპანიასა 
და სხვებს ენახათ, მოეძიებინათ ან/და გამოეყენებინათ. ყოველთვის ჩვენი 
კონფიდენციალურობის პოლიტიკის დაცვით, როდესაც ატვირთავთ ან აქვეყნებთ 
თქვენს კონტენტს:  

●​ თქვენ გვაძლევთ მსოფლიო მასშტაბის, არაექსკლუზიურ, საავტორო 
ჰონორარისგან თავისუფალ, გადაცემად ლიცენზიას, გამოვიყენოთ, 
გავამრავლოთ (მათ შორის, დავაკოპიროთ ტექსტისა და მონაცემების 
ანალიზისთვის ავტომატიზებული ანალიტიკური მეთოდების გამოყენების 
მიზნით, კანონზომიერებების, ტენდენციებისა და სხვა სასარგებლო 
ინფორმაციის გამოსავლენად), გავავრცელოთ, შევქმნათ ნაწარმოები 
ნამუშევრები, გამოვფინოთ და შევასრულოთ იგი Blink-ის აპების ოპერაციასთან 
დაკავშირებით. თუ თქვენს კონტენტს ამოშლით, გვექნება უფლება, შევინახოთ 
ის ჩვენს სერვერულ სისტემებში იმ მომენტამდე და გარდა იმ შემთხვევისა, 
როდესაც მოგვთხოვთ მის წაშლას, ჩვენ კი არ გვევალება მისი შენახვა 
სამართლებრივი ან მარეგულირებელი მიზნებისთვის, ან ჩვენ მიერ თქვენს 
კომპანიასთან დადებული ხელშეკრულების საფუძველზე; 

●​ შესაბამის შემთხვევაში თქვენ აძლევთ თქვენს კომპანიას მსოფლიო მასშტაბის, 
არაექსკლუზიურ, საავტორო ჰონორარისგან თავისუფალ, გადაცემად 
ლიცენზიას, გამოიყენოს, გაამრავლოს (მათ შორის, დააკოპიროს ტექსტისა და 
მონაცემების ანალიზისთვის ავტომატიზებული ანალიტიკური მეთოდების 
გამოყენების მიზნით, კანონზომიერებების, ტენდენციებისა და სხვა სასარგებლო 
ინფორმაციის გამოსავლენად), გაავრცელოს, შექმნას ნაწარმოები ნამუშევრები, 
გამოფინოს და შეასრულოს იგი თავის ბიზნესთან, მათ შორის, ადამიანების 
მართვასთან დაკავშირებით. თქვენ მიერ Blink აპებიდან თქვენი კონტენტის 
წაშლის შემთხვევაში კომპანიას, შესაძლოა, ჰქონდეს უფლება, შეინახოს იგი 
საკუთარ ან შიდა სისტემებში, სანამ თქვენ არ მოგვთხოვთ ჩვენ ან/და მათ 
თქვენი კონტენტის წაშლას. ჩვენ ან თქვენმა კომპანიამ შეიძლება შევინახოთ 
თქვენი კონტენტი, თუ ეს აუცილებელია სამართლებრივი ან მარეგულირებელი 
მიზნებისთვის, ან თქვენსა და კომპანიას შორის დადებული ხელშეკრულების 
საფუძველზე; და 

●​ რამდენადაც კონტენტის გამოქვეყნებას გადაწყვეტთ თქვენი კომპანიის სხვა 
მომხმარებლებისთვის ხილულ ადგილას (მაგ., სიახლეების ზოლში გუნდისთვის 
ან ჩატში ვინმესთან საუბარში), ამით თქვენი კომპანიის ასეთ სხვა 
მომხმარებელს/მომხმარებლებს ანიჭებთ მსოფლიო მასშტაბის, არაექსკლუზიურ, 
საავტორო ჰონორარისგან თავისუფალ, გადაცემად ლიცენზიას, გამოიყენონ 

თქვენი კონტენტი Blink-ის აპების ფუნქციონალის ან/და თქვენი კომპანიის 
მიზნების შესაბამისად. 

როგორ შეგიძლიათ, გამოიყენოთ მასალა Blink-ის აპებში 

ჩვენ ვართ Blink-ის აპებსა და მასალაში არსებული ყველა ინტელექტუალური 
საკუთრების უფლების მფლობელი ან ლიცენზიის მქონე, თქვენი კონტენტის, თქვენი 
კომპანიის კონტენტის ან სხვა მომხმარებლების კონტენტის გარდა. მთელი მსოფლიოს 
მასშტაბით Blink-ის აპები და ჩვენი კონტენტი დაცულია საავტორო უფლებებისა და 
სავაჭრო ნიშნების შესახებ კანონებითა და ხელშეკრულებებით. ყველა ასეთი უფლება 
დაცულია. ​
​
კომერციული მიზნებისთვის არ უნდა გამოიყენოთ Blink-ის აპები ან ჩვენი კონტენტის 
რომელიმე ნაწილი. 

თქვენი კომპანიის მესამე მხარის სერვისები 

Blink-ის აპები შეიძლება შეიცავდეს თქვენი კომპანიის ან მესამე მხარეების მიერ 
მოწოდებული სხვა საიტებისა და რესურსების, მაგალითად, თქვენი კომპანიის 
ინტრანეტის გვერდის ან ხელფასების დამმუშავებელი პროვაიდერის, ბმულებს. ასეთი 
ბმულები არ უნდა განიმარტოს, როგორც ჩვენ მიერ დამტკიცებული, თქვენ კი 
ადასტურებთ, რომ თქვენთვის მისაღებია და გესმით, რომ ჩვენ არანაირ კონტროლს არ 
ვახორციელებთ ამ საიტებისა თუ რესურსების შინაარსზე. 

სხვა მომხმარებლებისა და თქვენი კომპანიის კონტენტი 

Blink-ის აპები შეიძლება შეიცავდეს სხვა მომხმარებლების (ანუ თქვენი კოლეგების) 
მიერ ატვირთულ ინფორმაციასა და მასალებს. ეს ინფორმაცია და ეს მასალები ჩვენ 
მიერ არ არის გადამოწმებული ან დამტკიცებული. Blink-ის აპების სხვა 
მომხმარებლების მიერ გამოთქმული მოსაზრებები არ წარმოადგენს ჩვენს 
შეხედულებებსა თუ ღირებულებებს. 

თქვენ მიერ ამ პოლიტიკის დარღვევა 

როდესაც მივიჩნევთ, რომ მისაღები გამოყენების ეს პოლიტიკა დაირღვა, შეგვიძლია, 
მივიღოთ ისეთი ზომები, რომლებსაც საჭიროდ ჩავთვლით.​
​
მისაღები გამოყენების ამ პოლიტიკის შეუსრულებლობამ შეიძლება გამოიწვიოს ქვემოთ 
ჩამოთვლილი ყველა ან ნებისმიერი ზომის მიღება: 

●​ თქვენი კომპანიის ინფორმირება ამ პოლიტიკის დარღვევის შესახებ და 
დეტალური ინფორმაციის მიწოდება. 

●​ Blink-ის აპებზე ან თქვენს კონტენტზე თქვენი წვდომის დაუყოვნებლივი, 
დროებითი ან მუდმივი შეწყვეტა. 

●​ თქვენთვის გაფრთხილების გაცემა. 



 

●​ სამართლებრივი ზომების მიღება თქვენ მიმართ, მათ შორის, დარღვევის 
შედეგად ჩვენ მიერ გაღებული ნებისმიერი ხარჯის ასანაზღაურებლად. 

●​ ასეთი ინფორმაციის გამჟღავნება სამართალდამცავი ორგანოებისთვის, 
როგორც ჩვენი გონივრული შეფასებით აუცილებელია ან როგორც ამას კანონი 
მოითხოვს. 

ჩვენ ვიხსნით პასუხისმგებლობას ყველა ქმედებისთვის, რომელსაც მისაღები 
გამოყენების ამ პოლიტიკის დარღვევის საპასუხოდ განვახორციელებთ. ჩვენ მიერ 
განხორციელებადი ქმედებები არ შემოიფარგლება ზემოთ აღწერილით და შეგვიძლია 
განვახორციელოთ ნებისმიერი სხვა ქმედება, რომელსაც გონივრულ ფარგლებში 
მივიჩნევთ მიზანშეწონილად. 

ჩვენი პასუხისმგებლობა 

Blink-ის აპები ხელმისაწვდომია თქვენი კომპანიის შიდა საქმიანი მიზნებისთვის, 
შესაბამისად, თქვენ და ნებისმიერი სხვა მომხმარებელი Blink-ის აპებს იყენებთ, 
როგორც ბიზნეს მომხმარებლები და არა როგორც მომხმარებლები. ​
​
ჩვენ გამოვრიცხავთ ყველა ნაგულისხმევ პირობას, გარანტიას, განცხადებას ან სხვა 
დებულებას, რომელიც შეიძლება ვრცელდებოდეს თქვენ მიერ Blink-ის აპების ან მათზე 
განთავსებული ნებისმიერი კონტენტის გამოყენებაზე. ​
​
ჩვენ არ ვიქნებით პასუხისმგებელი თქვენს წინაშე ნებისმიერი სახის დანაკარგის ან 
ზიანისთვის, მიუხედავად იმისა, ასეთი პასუხისმგებლობა წარმოიშობა 
ხელშეკრულებიდან, დელიქტიდან (მათ შორის, დაუდევრობიდან), კანონით 
გათვალისწინებული ვალდებულების დარღვევიდან თუ სხვა საფუძვლიდან, მათ შორის, 
იმ შემთხვევაშიც, როდესაც ასეთი დანაკარგი ან ზიანი წინასწარ განჭვრეტადი იყო, თუ 
იგი წარმოიშობა Blink-ის აპის თქვენ მიერ გამოყენების ან მისი გამოყენების 
შეუძლებლობის შედეგად ან მასთან დაკავშირებით, ან Blink-ის აპში ნაჩვენები 
ნებისმიერი კონტენტის გამოყენების ან მასზე დაყრდნობის შედეგად​
​
არანაირად არ გამოვრიცხავთ ან ვზღუდავთ ჩვენს პასუხისმგებლობას თქვენ წინაშე, 
როდესაც ამის გაკეთება არაკანონიერი იქნებოდა.  

შეტყობინებისა და მოხსნის პროცედურები 

თუ Blink-ის აპში შენიშნავთ რაიმე კონტენტს, რომელიც ამ პოლიტიკას 
ეწინააღმდეგება, დაუყოვნებლივ შეგვატყობინეთ.  ​
​
ამის გაკეთება შეგიძლიათ ნაკადის პუბლიკაციის სამ წერტილზე დაწკაპუნებითა და 
„მოხსენების“ ფუნქციის გამოყენებით. ეს თქვენი კომპანიის კონტენტის მოდერატორებს 
მიაწვდის კონტენტს. ჩატებში გაგზავნილი შეტყობინებების, სიახლეების ზოლში 
გამოქვეყნებული პუბლიკაციების კომენტარებისა და Blink-ის აპებში არსებული სხვა 
კონტენტის შესახებ ინფორმაციის მისაღებად პირდაპირ დაუკავშირდით თქვენს 



 

კომპანიას. ნებისმიერ შემთხვევაში შეგიძლიათ, ყოველთვის დაგვიკავშირდეთ 
ელფოსტის მისამართზე: support@joinblink.com, გადახვიდეთ პარამეტრებზე ან 
Blink-ის აპების დესკტოპ-ვერსიაზე არსებულ ხატულაზე „?“.  ​
​
გთხოვთ, გაითვალისწინოთ, რომ მართალია, შეიძლება არ მოგეწონოთ სხვა 
მომხმარებლების ან თქვენი კომპანიის მიერ გამოქვეყნებული ან ხელმისაწვდომი 
განთავსებული კონტენტი, თუმცა შესაძლოა, ის არ ეწინააღმდეგებოდეს ამ პოლიტიკას 
ან თქვენი კომპანიის პოლიტიკას და, შესაბამისად, შეიძლება არ წაიშალოს. ​
​
თქვენი კონტენტი, შესაძლოა, ამოიშალოს თქვენი კომპანიის ან ჩვენ მიერ, მათ შორის, 
იმ შემთხვევაში, თუ მის შესახებ სხვა მომხმარებელმა მოგვახსენა. საჭიროების 
შემთხვევაში გაცნობებთ, როდესაც თქვენი კონტენტი ამოიშლება, ასევე, ამოშლის 
მიზეზებს. ჩვენ, შესაძლოა, ვერ შევძლოთ ამის გაკეთება, თუ კონტენტი კომპანიამ 
ამოშალა ან მიმდინარეობს გამოძიება, რომელსაც ის უკავშირდება.  ​
​
დამატებით ინფორმაცია იმის შესახებ, თუ როგორ შეგიძლიათ კონტენტის შესახებ 
მოხსენება, ხელმისაწვდომია ქვემოთ მოცემულ დახმარების სტატიებში: 

●​ კონტენტის შესახებ მოხსენება მოდერაციისთვის 

რაიმე სხვა საჩივრის ან პრობლემის შემთხვევაში დაგვიკავშირდით ელფოსტის 
მისამართზე: support@joinblink.com. 

დახმარება 

თქვენი და თქვენი კომპანიის მიერ Blink-ის გამოყენებასთან დაკავშირებით დახმარებისა 
და მხარდაჭერისთვის საუკეთესო პირველი საკონტაქტო პირი თქვენი კომპანიაა, 
რადგან Blink-ის აპები მათი მოთხოვნის საფუძველზე მოგეწოდებათ. თუ ამ 
პოლიტიკასთან ან Blink-ის აპებთან დაკავშირებით ჩვენთან პირდაპირ დაკავშირება 
გსურთ, შეგიძლიათ მოგვწეროთ ელფოსტის მისამართზე: support@joinblink.com. 
გაითვალისწინეთ, რომ მოთხოვნა, შესაძლოა, გადავუგზავნოთ თქვენს კომპანიას. 

